
Crna Gora

Uprava za kadrove 


VODIČ 

ZA POLAZNIKE PROGRAMA 
OBRAZOVANJA ZA STICANJE KLJUČNIH VJEŠTINA ZA OBAVLJANJE POSLOVA MENADŽERA INTEGRITETA

Opšte informacije o Programu obrazovanja za sticanje ključnih vještina za obavljanje poslova menadžera integriteta

Program obrazovanja za sticanje ključnih vještina za obavljanje poslova menadžera integriteta je donijet na VIII sjednici Nacionalnog savjeta za obrazovanje, koja je održana 29. marta 2019. godine. 
Program je pripremila Uprava za kadrove u saradnji sa Agencijom za sprečavanje korupcije. 
Dužina trajanja programa: 132 časa 
Kreditna vrijednost program: 6 kredita
Program sadrži 3 (tri) modula/jedinice učenja:
	

	I Modul/jedinica učenja: Integritet i menadžer integriteta

	 

	1. Integritet i etičke dileme 

	2. Uloga menadžera integriteta 

	3. Vještine menadžera integriteta  

	II Modul/Jedinica učenja: Mehanizmi za jačanje integriteta 

	


	1. Antikorupcijski propisi i posljedice njihovog kršenja  

	2. Značaj i uloga zviždača  

	3. Ključni rizici u postupku javnih nabavki

	4. Uloga i značaj nadzora lobiranja

	5. Analiza propisa na rizike od korupcije  

	6. Prepoznavanje i sprečavanje sukoba interesa

	III Modul/Jedinica učenja: Plan integriteta 

	

	1. Procjena i upravljanje rizicima 

	2. Izrada i sprovođenje planova integriteta  

	3. Upravljanje promjenama (Metodologija za procjenu primjene antikoruptivnih mjera) 


Polaznik Programa
Polaznik Programa može biti kandidat koji ispunjava uslove za pohađanje Programa utvrđene Programom i to: kvalifikacija nivoa obrazovanja VII1 i rješenje kojim se određuje za menadžera integriteta.
Poželjne osobine koje polaznik treba da posjeduje su: odgovornost, lični i profesionalni integritet, motivisanost, komunikativnost i spremnost za timski rad. 

Polaznici, nakon svake realizovane obuke, popunjavaju evaluacioni obrazac kroz koji ocjenjuju: sadržaj obuke, predavača/trenera, način organizacije i sprovođenja obuke i daju predlog za unapređenje sadržine obuke i njeno sprovođenje.

Završna provjera znanja i vještina za obavljanje poslova menadžera integriteta

Završnoj provjeri znanja i vještina za obavljanje poslova menadžera integriteta mogu pristupiti polaznici koji su pohađali minimum 80% Programa i koji su  izrađivali radne zadatke nakon svakog modula.

Završna provjera znanja i vještina se sastoji iz dva dijela: pisanog i usmenog dijela i sprovodi se u dva termina.

Prvi termin sprovodi se najranije 15 dana nakon završetka realizacije Programa. 

Drugi termin, koji je ujedno i popravni rok za kandidate koji u prvom roku nisu zadovoljili, zakazuje se najranije 30 dana nakon prvog roka. 

Završnoj provjeri znanja i vještina za obavljanje poslova menadžera integriteta ima pravo da pristupi i kandidat koji je pohađao Program u prethodna dva ciklusa.

Informaciju o završnoj provjeri znanja i vještina, Uprava za kadrove objavljuje na internet stranici, najkasnije 15 dana prije zakazanog roka. 
Pisani dio završne provjere provjeri znanja i vještina za obavljanje poslova menadžera integriteta

Pisani dio završne provjere polaže u elektronskoj formi, pod šifrom, u

trajanju od 60 minuta. Sadržaj pisanog dijela sastoji se od liste pitanja, na koje kandidat odgovara biranjem jednog od nekoliko ponuđenih odgovora. Kandidat može prelaziti sa pitanja na pitanje, i vraćati se na prethodno sve dok ne označi završetak testa. Svaki tačan odgovor nosi 1 bod. 

Ocjena na psianom dijelu provjere glasi: zadovoljava (više od 50% bodova) i ne zadovoljava (manje od 50%  bodova).

Kandidat koji je ostvario ocjenu  zadovoljava stiče uslov za izlazak na usmeni dio završne provjere znanja i vještina.
Kandidat koji je ostvario ocjenu ne zadovoljava ima mogućnost ponovne provjere u drugom zakazanom terminu.

Po završetku pisanog dijela kandidat automatski dobija obavještenje o ocjeni. 

Ukoliko kandidat nije zadovoljan ocjenom, može izvršiti uvid u test u prisustvu jednog člana i sekretara  Komisije. 

Za vrijeme polaganja nije dozvoljena međusobna komunikacija kandidata, upotreba personalnih računara, mobilnog telefona, ili drugih sredstava koja ometaju polaganje ili utiču na sprovođenje polaganja, niti napuštanje prostorije u kojoj se sprovodi provjera.

Kandidat koji remeti red ili se ne pridržava utvrđenih pravila isključuje se sa provjere.

Usmeni dio završne provjere znanja i vještina za obavljanje poslova menadžera integriteta
Usmeni dio završne provjere znanja i vještina sprovodi se u roku od 8 dana od uspješno završenog pisanog dijela.

Usmeni dio završne provjere znanja i vještina za obavljanje poslova menadžera integriteta podrazumijeva prezentaciju rješenja praktičnog zadatka (studiju slučaja i sl.) koju kandidat dobija 24h prije zakazane provjere, a pripremaju ga članovi Komisije.
Prezentacija rješenja studije slučaja traje maksimalno 10 minuta. Kandidat ima na raspolaganju dodatnih 10 minuta za odgovore na pitanja članova Komisije. 

Komisija ocjenjuje kandidate na osnovu: poznavanja oblasti odnosno posjedovanje vještina neophodnih menadžeru integriteta.
Ocjena na usmenom dijelu glasi: „kandidat je stekao ključne vještine za obavljanje poslova menadžera integriteta“ ili kandidat nije stekao ključne vještine za obavljanje poslova menadžera integriteta.

Potvrda

Kandidat koji na usmenom dijelu provjere znanja i vještina ostvari  ocjenu kandidat je stekao ključne vještine za obavljanje poslova menadžera integriteta dobija Potvrdu o stečenim ključnim vještinama za obavljanje poslova menadžera integriteta.

Potvrda o stečenim ključnim vještinama za obavljanje poslova menadžera integriteta izdaje se   nakon drugog termina provjere znanja i vještina za obavljanje poslova menadžera integriteta.

Uprava za kadrove, polazniku Programa koji je prisustvovao na najmanje 80% obuka, učestvovao i izrađivao radne zadatke, a nije izašao na završnu provjeru znanja i vještina za obavljanje poslova menadžera integriteta ili nije dobio zadovoljavajuću ocjenu, izdaje Potvrdu o pohađanju Programa.

